App. Civ.188/17/1

QORTI TAL-APPELL
IMHALLFIN

ONOR. IMRALLEF GIANNINO CARUANA DEMAJO
President
ONOR. IMHALLEF TONIO MALLIA
ONOR. IMRALLEF ANTHONY ELLUL

Seduta ta’ nhar il-Hamis, 12 ta’ Ottubru, 2023.

Numru 6

Rikors numru 188/17/1 GM

Charles Cini
V.
[I-Prim Ministru;
[I-Ministeru ghall-Edukazzjoni u x-Xoghol,;

II-Kummissjoni ghas-Servizz Pubbliku

1. L-attur appella mis-sentenza li I-Qorti Civili, Prim’Awla tat fit-3 ta’
Ottubru 2019 li cahdet it-talbiet tieghu b’referenza ghat-terminazzjoni tal-

impjieg tieghu bhala ghalliem minn mas-servizz pubbliku.

Fatti.

2.

[I-fatti prin¢ipali li wasslu lill-attur sabiex jiftah il-kawza kienu:

2.1. L-attur huwa gradwat mill-Universita ta’ Malta bil-bacellerat fil-

Kummer¢ u PGCE (Post Graduate Course in Education);

2.2. FI-1994, meta kien diga beda I-kors ghall-Postgraduate
Certificate in Education?, applika? ghal sejha3 ta’ ghalliem tal-primarja

fid-Dipartiment tal-Edukazzjoni;

2.3. Fuqg rakkomandazzjoni tal-Kummissjoni l-attur intaghzel u sar
ghalliem fl-iskola primarja fix-Xewkija, Ghawdex*. Ir-rakkomandazzjoni
li ghamlet il-Kummissjoni skont Art. 110 tal-Kostituzzjoni ta’ Malta kien
li I-attur jinhatar bhala ghalliem tal-primarja. Rakkomandazzjoni li giet
approvata mill-Prim Ministru fid-29 ta’ Mejju 1995 Kkif jirrizulta mid-

dokument a fol. 306.

2.4. Beffett mid-9 ta’ Jannar tal-1995 l-attur intbaghat jghallem I-
accounts flivell post sekondarju fl-iskola Mikelang Refalo, Ghawdex®,

u baga’ jghallem sakemm ingalghet il-kwistjoni;

1 Fol. 298
2 Fol. 230
3 Fol. 259
4 Fol. 306
5Fol. 221

2.5. L-attur applika u kiseb il-warrant ta’ ghalliem fl-1996¢;

2.6. Fi Frar tal-2013, id-Direttur General tad-Direttorat ghas-Servizzi
Edukattivi ressget rapport lill-Kunsill dwar il-Professjoni tal-Ghalliema
fMalta (“il-Kunsill’) sabiex jinvestiga allegazzjoni ta’ mgieba mhux

xierga tal-attur u nuggasijiet tal-hila fl-ghoti tat-taghlim;

2.7. Infethet ghalhekk inkjesta u l-attur intalab jersag quddiem il-
Kunsill. F’dawk il-proceduri d-Dipartiment ipprezenta I-kaz tieghu u I-

attur, li kien assistit, ikkontesta l-akkuzi;

2.8. L-inkjesta tal-Kunsill inghalget b’rapport datat 22 ta’ Ottubru
20157, fejn il-Kunsill, wara li elenka x-xhieda li nstemghet quddiemu u
ghamel il-konsiderazzjonijiet tieghu fir-rigward, ikkonkluda billi
rrakkomanda lill-Ministru konvenut, qua Ministru responsabbli ghall-
edukazzjoni, it-thassir tal-warrant tal-attur bhala ghalliem minhabba
mgieba professjonali hazina u inkompetenza ai termini tal-Artikolu
31(1) tal-Att dwar I-Edukazzjoni u nuqgas ta’ hila fil-prattika tal-
professjoni tal-ghalliema jew fit-twettiq ta’ dmir jew obbligazzjoni fil-
prattika ta’ ghalliema kif mahsub mill-Artikolu 31(1)(f). Fl-istess data,

dan ir-rapport intbaghat lill-Ministru konvenut a tenur tal-Artikolu

6 Fol. 219B, 234
7 Fol. 19

31(4)(b) tal-Kap. 3278. Kopja tal-istess rapport intbaghtet ukoll lill-
partijiet kollha kkoncernati, inkluz lill-attur li réevih fit-28 ta’ Ottubru

2015;

2.9. Fis-6 ta’ Novembru 2015 il-Ministru konvenut ikkonferma I-
konkluzjonijiet u rakkomandazzjonijiet kontenuti fir-rapport tal-Kunsill
billi ffirma fuq l-ewwel pagna tieghu u fl-istess data baghtu hekk iffirmat

lill-Kunsill;

2.10. B’ ittra datata 27 ta’ Novembru 2015, id-Direttur Generali fi hdan
il-Ministeru ghall-Edukazzjoni u x-Xoghol gab dan a konjizzjoni tal-
Kummissjoni konvenuta u talabha sabiex filwaqt li tirrevoka I-hatra ta’

ghalliem tieghu, tappuntah fi skala 7°;

2.11. Permezz ta’ ittra datata tal-1 ta’ Dicembru 2015%° u notifikata lill-
attur fil-5 ta’ Dicembru 2015, il-Kunsill informa lill-attur li I-Ministru laga’
r-rakkomandazzjoni tal-istess Kunsill sabiex tigi revokata I-warrant
tieghu ta’ ghalliem b’sehh mit-22 ta’ Ottubru, 2015. Talbu ghalhekk

jirritorna l-warrant numru 5748 lill-uffi¢¢ju tal-Kunsill,

8 Fol. 18
® Fol. 253
10 Fol. 93

2.12. Fil-frattemp fl-4 ta’ Dicembru 2015 kienet pubblikata fil-Gazzetta

tal-Gvern id-decizjoni tal-Ministru dwar ir-revoka tal-warrant tal-attur!?;

2.13. Fis-16 ta’ Dicembru 2015, il-Kummissjoni konvenuta baghtet
tgharraf lill-attur illi wara d-decizjoni mehuda dwaru, kienet I-intenzjoni
taghha li tirrevoka I-hatra tieghu ta’ ghalliem fi hdan id-Direttorat ghas-
Servizzi Edukattivi fil-Ministeru ghall-Edukazzjoni u ghall-impieg
abbazi tal-Artikolu 23(2)(d) tar-Regolamenti Generali tal-Kummissjoni
dwar is-Servizz Pubbliku [L.S.Kost.01]. Infurmatu ukoll li minkejja dan,
kienet l-intenzjoni taghha Ii tirrakkomandah sabiex jinhatar bhala
uffi¢jal pubbliku fi Skala 7 u jwettaq dmirijiet li jagblu mas-salarju tieghu
fdak il-grad. Finalment il-Kummissjoni stiednet lill-attur iressaq

fehemtu fir-rigward fi zmien hamest (5) ijiem tax-xoghol;

2.14. Blittra tieghu tal-21 ta’ Dicembru 2015%3, l-attur iimenta mal-

Kummissjoni dwar adir mhux xierag minn naha tal-Kunsill;

2.15. Permezz ta’ ittra uffi¢jali pprezentata fl-14 ta’ April 2016, I-attur
odjern nterpella lill-Ministru mharrek, lill-President tal-Kunsill u lill-
Avukat Generali sabiex ihassru u jirrevokaw id-decizjoni li biha gie

ordnat it-thassir tal-warrant tieghu bin-numru 5748 u sabiex jergghu

11 Fol. 95
12 Fol. 114
13 Fol. 264

jirrintegrawh fil-pussess tal-istess warrant. Pretensjoni li diet segwita
bil-kawza numru 348/2016 MCH fl-ismijiet Charles Cini vs il-Ministru

ghall-Edukazzjoni u x-Xoghol et ipprezentata fis-26 ta’ April 20164;

2.16. Fis-17 ta’ Mejju, 2016, il-Kummissjoni konvenuta gharrfet lill-
attur li, minn stharrig li ghamlet, l-ilment tieghu fil-konfront tal-Kunsill
ma rrizultalhiex misthoqq u tatu mill-gdid I-opportunita sabiex fi zmien
hamest (5) ijiem tax-xoghol iressaq quddiemha r-rapprezentazzjonijiet

tieghu dwar dak li kienet gieghda tirrakkomanda?®;

2.17. B'ittra datata 23 ta’ Mejju 2016 |-avukat tal-attur wiegeb lill-
Kummissjoni li r-rakkomandazzjoni taghha kienet prematura billi kien

hemm kawza pendenti dwar ir-revoka tal-warrant®;

2.18. Il-Kummissjoni ma gablitx mal-attur u baghtet ir-
rakkomandazzjoni  lill-Prim’  Ministru. Madanakollu  |-Public
Administration HR Office (PAHRO) ma sab I|-ebda post fi skala 7 u
allura r-rakkomandazzjoni taghha ma gietx milqugha mill-Prim

Ministrul’;

14 Fol. 10 et seq
15 Fol. 115
16 Fol. 265
17 Fol. 255

2.19. Fis-16 ta’ Awwissu 2016 iI-Kummissjoni harget
rakkomandazzjoni gdida lill-Prim Ministru biss sabiex tigi revokata I-
hatra ta’ ghalliem tal-attur. Din giet approvata mill-Prim Ministru fil-31

ta’ Awwissu 201618;

2.20. B'ittra datata 26 ta’ Settembru 2016, il-Kummissjoni konvenuta
nfurmat lill-avukat tal-attur illi kienet iddecidiet illi tippro¢edi bir-revoka
tal-hatra tal-attur a tenur tal-Artikolu 23(2) tal-Public Service
Commission Regulations®®. Infurmatu wkoll li r-rakkomandazzjoni tal-
Kummissjoni sabiex I-attur jinhatar bhala ufficjal fi skala 7 giet mi¢huda
peress li I|-uffic¢ju tal-HR tal-amministrazzjoni pubblika ma kellux

vacancy,

2.21. B'ittra tal-Ministeru ghall-Edukazzjoni u x-Xoghol tat-28 ta’
Settembru 20162° |-attur kien infurmat illi, fug rakkomandazzjoni tal-
Kummissjoni ghas-Servizz Pubbliku, fil-31 ta’” Awwissu 2016 il-Prim
Ministru kien approva r-revoka tal-hatra tieghu bhala ghalliem fil-

Ministeru ghall-Edukazzjoni u Xoghol;

2.22. Segwiet korrispondenza li biha I-attur talab [ill-Kummissjoni

tirrevedi r-rakkomandazzjoni li ghamlet lill-Prim Ministru. B’ittra datata

18 Fol, 255
19 Fol. 229
20 Fol. 214

31 ta’ Ottubru 20162 il-Kummissjoni infurmat lill-avukat tal-attur li: (i)
kienet diga tatu fzewg okkazjonijiet ohra r-ragunijiet ghar-revoka tal-
hatra tieghu; (ii) ir-rakkomandazzjoni li ghamlet saret skont I-Artikolu
110(1) tal-Kostituzzjoni wara li kkunsidrat is-sottomissjonijiet tieghu;
(iii) ir-regolament 37(2) tal-Avviz Legali 333 tal-2015 jipprovdi i kull
process ta’ ghazla li jkun inbeda taht u skont id-dispozizzjonijiet tar-
Regolamenti tal-1960 ghandu jitkompla u jintemm taht u skont I-
imsemmija dispozizzjonijiet daqgs li kieku dawk id-dispozizzjonijiet ma
gewx revokati, u kull petizzjoni li tohrog mill-pro¢ess ta’ ghazla
ghandha tigi kunsidrata u rizolta taht I-imsemmija regolamenti. B’hekk,
il-Kummissjoni bbazat fuq ir-regolament 23(2)(d) tar-Regolamenti tal-
1960; (iv) ma kien sar l-ebda appell mid-decizjoni tal-Kunsill u li
minkejja li hemm kawza ohra pendenti huwa ma jistax jezercita I-
professjoni tieghu minghajr warrant; u li (v) kif kien diga gie nfurmat
precedentement, ir-rakkomandazzjoni taghha sabiex jinhatar minflok
bhala ‘Officer in Scale 7’ §iet michuda ghaliex ma kienx hemm post fis-

servizz pubbliku.

3. Fit-28 ta’ Frar 2017 l-attur ipprezenta |-kawza u talab lill-Qorti
sabiex:

“1. Tiddikjara illi r-rakkomandazzjoni tal-Kummissjoni ghas-Servizz
Pubbliku sabiex tigi revokata tal-hatra tar-rikorrent bhala ghalliem fi
hdan il-Ministeru ghall-Edukazzjoni u x-Xoghol, kif ukoll id-decizjoni
tal-Prim Ministru tal-37 ta’ Awissu 2016 Ii fuq tali rakkomandazzjoni
jirrevoka |-hatra tar-rikorrent bhala ghalliem fi hdan il-Ministeru ghall-

2l Fol. 191

Edukazzjoni u x-Xoghol, kif komunikati lir-rikorrent b’ittra datata 28 ta’
Settembru 2016 u hawn annessa bhala Dokument ‘C’, kienu
irragjonevoli,  ultra vires, abbuzivi, illegali, imsejsa fuq
kunsiderazzjonijiet irrilevanti, u mehuda bi ksur u vjolazzjoni tal-ligi,
inkluz billi gew applikati kontra r-rikorrent regoli li ma kienux in vigore
fiz-zmien tal-istess decizjoni u/jew li ma kienux japplikaw ghar-
rikorrent, u jikkostitwixxu ghemil amministrattiv leziv tal-Artikoli 37 tal-
Kostituzzjoni ta’ Malta u/jew jikkostitwixxu ghemil amministrattiv ultra
vires, Kif sejjer jigi ippruvat wagqt it-trattazzjoni tal-kawza,

2. Konsegwentement tiddikjara |-imsemmija rakkomandazzjoni u
decizjoni, kif komunikata lir-rikorrent bl-ittra datata 28 ta’ Settembru
2016 annessa bhala Dokument ‘C’, bhala nulla, invalida u minghajr
ebda effett fil-ligi;

3. Konsegwentement thassar u tirrevoka r-rakkomandazzjoni u d-
decizjoni fuq imsemmija u tordna r-reintegrazzjoni tar-rikorrent fil-
hatra tieghu ta’ ghalliem fi hdan il-Ministeru ghall-Edukazzjoni u x-
Xoghol ossija fi hdan is-Servizz Pubbliku;

4. Tiddikjara li r-rikorrent sofra danni per konsegwenza tar-
rakkomandazzjoni u decizjoni fuqg imsemmija;

5. Tillikwida d-danni hekk sofferti mir-rikorrent;

6. Tordna lill-intimati jew min minnhom ihallsu d-danni hekk likwidati
lir-rikorrent;

7. Tiddikjara illi bl-imsemmija rakkomandazzjoni u decizjoni gew lezi
d-drittijiet fundamentali tar-rikorrent taht I-Artikoli 37 tal-Kostituzzjoni
ta’ Malta u/jew u IArtikoli 6 tal-Konvenzjoni Ewropea u/jew I-Artikolu 1
tal-Ewwel Protokoll tal-istess Konvenzjoni u/jew I-Artikolu 14 tal-istess
Konvenzjoni mehud flimkien ma’ xi wiehed jew aktar mill-Artikoli I-ohra
sostantivi appena msemmija (Artikolu 6 tal-Konvenzjoni u I-Ewwel
Artikolu tal-Ewwel Protokoll talkonvenzjoni) u konsegwentement
taghtih dawk ir-rimedji opportuni u necessarji sabiex huwa jigi
pjenament rejintegrat fid-drittijiet fondamentali tieghu, inkluz billi
thassar u tirrevoka r-rakkomandazzjoni u decizjoni fuq imsemmija u
tillikwida kumpens u danni favur ir-rikorrent u tikkundanna lill-intimati
jew min minnhom ghall-hlas tal-istess;

8. Taghti lir-rikorrent kull rimedju iehor xieraq u opportun a tenur tal-
Artikolu 46 tal-Kostituzzjoni u tal-Artikolu 13 tal-Konvenzjoni Ewropea,;

Bl-ispejjez, inkluz dawk tal-ittra ufficjali li kopja taghha tinsab annessa
bhala Dokument ‘F’, u b’rizerva ta’ kwalsijasi azzjoni ulterjuri spettanti
lir-rikorrent in konnessjoni mad-decizjoni surreferita inkluz ghal
kwalsijasi danni ohra sofferti minnu naxxenti mill-fatti kif dikjarati f'dan
ir-rikors guramentat.”

4.

Permezz ta’ risposta mahlufa pprezentata fis-27 ta’ Marzu 201722,

il-konvenuti sostanzjalment wiegbu illi:

4.1. B’mod preliminari:

) la I-Ministru ghall-Edukazzjoni u x-Xoghol u lanqas il-

Kummissjoni ghas-Servizz Pubbliku ma kellhom ghalfejn jitharrku;

(i)  l-azzjoni hija improponibbli ghaliex ma giex indikat taht liema

artikolu tal-ligi saret;

(ii)  billi hemm allegazzjonijiet u talbiet ibbazati fuq I-Artikolu 469A
tal-Kap. 12, l-allegazzjonijiet dwar ksur ta’ jeddijiet fondamentali
jezorbitaw mill-mertu ta’ din il-kawza u I-Qorti m’ghandhiex

gurisdizzjoni tiehu konjizzjoni taghhom;

(iv) l-azzjoni hija improponibbli ghaliex dak mitlub imur kontra I-

Artikoli 110 u 115 tal-Kostituzzjoni;

(v)  l-attur huwa hawn prekluz milli jressaq ilmenti li diga kellu |-
opportunita jressaq quddiem il-Kummissjoni ghas-Servizz Pubbliku,

izda dan m’ghamlux;

22 Fol. 104

4.2. Fil-meritu |-pretensjonijiet tal-attur huma nfondati fil-fatt u fid-dritt.

5. B’sentenza moghtija fit-3 ta’ Ottubru 2017, il-Prim’Awla tal-Qorti
Civili fil-kawza numru 348/2016 MCH fl-ismijiet Charles Cini v. il-Ministru
ghall-Edukazzjoni u x-Xoghol et ¢ahdet illi tezercita s-setghat taghha li
twettaq l-istharrig gudizzjarju lilha mitlub billi sabet li I-attur kellu rimedju

ordinarju disponibbli moghti lilu mill-ligi, u nagas li jiehdu;

6. Permezz ta’ sentenza preliminari moghtija f'din il-kawza fis-16 ta’
Jannar 2018, il-Qorti tal-ewwel grad ¢ahdet it-tieni u t-tielet eccezzjoni tal-

konvenuti u ordnat il-prosegwiment tal-kawza sa fejn din hija strettament

wahda ta’ stharrig gudizzjarju.

7. Permezz ta’ sentenza finali moghtija fit-3 ta’ Ottubru 2019 il-Qorti
tal-ewwel grad iddecidiet il-kawza odjerna billi:

“(1) tilga’ in parte l-ewwel eccezzjoni preliminari billi tillibera lill-
konvenut

Ministru ghall-Edukazzjoni u x-Xoghol mill-osservanza tal-gudizzju.
(2) tichad ir-raba’ u I-hames ec¢c¢ezzjonijiet preliminari

(3) tilga’ I-eccezzjonijiet fil-mertu enumerati 1 sa 13 u 15 fir-Risposta
Guramentata

(4) tastjeni milli tiehu konjizzjoni tal-e¢¢ezzjoni fil-mertu enumerta
numru 14 flistess Risposta Guramentata

(5) tichad it-talbiet tal-attur fil-konfront tal-konvenuti I-ohra, bl-ispejjez
a kariku tieghu.”

8. Fir-rikors tal-appell I-attur talab lil din il-Qorti sabiex tirriforma s-

sentenza tat-3 ta’ Ottubru 2019 billi:

‘tikkonfermaha in kwantu c¢ahdet ir-raba’ u I-hames eccezzjonijiet
preliminari tal-konvenut u astjeniet milli tiehu konjizzjoni tal-ec¢ezzjoni
filk-mertu enumerata 14 fir-risposta guramentata tal-intimati Illum
appellati, u thassarha u tirrevokaha fil-kumplament taghha u b’ hekk
tiddeciedi billi tichad il-bgija tal-ec¢ezzjonijiet kollha tal-intimati
appellati u:
(1) tilga’ I-ewwel tliet talbiet tar-rikorrent appellant;
(i) tilga’ t-talbiet numri 4, 5 u 6 tar-rikorrent appellant u b’ hekk
tghaddi biex tillikwida hija stess id-danni hemm mitluba, jew inkella,
jekk jidrilha i biex taghti lill-partijiet il-beneficcju tad-doppio esame
dwar il-materja tad-danni ghandha tibghat I-atti lura lill-ewwel Qorti
sabiex jigu decizi t-talbiet imsemmija, tipprocedi billi tordna Ii I-atti
jigu rimessi lill-Prim’ Awla tal-Qorti Civili sabiex jigu deéizi t-talbiet
numri 4 sa 6 tar-rikors promutur; u

(i)  tastjeni milli tiehu konjizzjoni tas-seba’ u t-tmien talba tar-
rikorrent appellant;

Bl-ispejjez taz-zewgq istanzi kontra l-intimati appellati.”

9. ll-konvenuti appellati wiegbu illi I-appell tal-attur ghandu jigi mi¢hud

u s-sentenza appellata tigi konfermata.

Konsiderazzjonijiet.

10. Permezz tal-ewwel aggravju l-attur jilmenta minn dik il-parti tas-

sentenza appellata li lagghet I-ewwel ec¢cezzjoni u lliberat lill-Ministru
ghall-Edukazzjoni u x-Xoghol mill-osservanza tal-gudizzju. L-attur jinsisti
li I-impieg tieghu kien fi hdan il-Ministeru tal-imsemmi Ministru; li I-unika
komunikazzjoni li r¢ieva dwar it-terminazzjoni tal-hatra tieghu kienet mill-

istess Ministeru; u li finalment huwa talab li tigi reintegrata I-hatra tieghu

fi hdan dak il-Ministeru.

11. ll-konsiderazzjonijiet tal-ewwel Qorti fdan ir-rigward kienu s-
segwenti:
“1) legittimazzjoni passiva tal-Ministru tal-Edukazzjoni
llli d-decizjoni li qed tigi mpunjata giet mehuda mill-Prim Ministru fuq
rakkomandazzjoni tal-Kummissjoni. Ghalhekk il-Ministru  tal-
Edukazzjoni ma kellux xjagsam mal-istess decizjoni u
konsegwentement ma jistax ikun legittimu kontradittur”
12. ld-decizjoni li wasslet ghal din il-kawza mhijiex decizjoni tal-
Ministru, izda r-rakkomandazzjoni tal-Kummissjoni ghas-Servizz
Pubbliku u r-revoka tal-hatra tal-attur bhala ghalliem fis-servizz pubbliku.
Decizjoni li ttiehdet mill-Prim Ministru fuq ir-rakkomandazzjoni tal-
Kummissjoni. Hu veru li fit-tielet talba I-attur talab lill-Qorti sabiex tordna
“.... r-reintegrazzjoni tar-rikorrent fil-hatra tieghu ta’ ghalliem fi hdan il-

Ministreru ghall-Edukazzjoni u x-Xoghol ossija fi hdan is-Servizz

Pubbliku”.

13.  Mill-fatti li ssemmew hawn fugq jirrizulta li:

I kien id-Direttur Generali fi hdan il-Ministeru ghall-Edukazzjoni u

x-Xoghol li, b’ittra datata 27 ta’ Novembru 2015, talab lill-Kummissjoni

konvenuta sabiex tirrevoka |-hatra ta’ ghalliem tal-attur u tappuntah fi

skala 723;

il. kien I-istess Ministeru li nforma lill-attur li, fug rakkomandazzjoni
tal-Kummissjoni ghas-Servizz Pubbliku, il-Prim Ministru kien approva
r-revoka tal-hatra tieghu bhala ghalliem fi hdan il-Ministeru ghall-

Edukazzjoni u Xoghol?4; u

ii. finalment, permezz tat-tielet talba tieghu l-attur illum appellant
gieghed jitlob li jigi reintegrat fil-hatra tieghu ta’ ghalliem fi hdan il-

Ministeru ghall-Edukazzjoni u x-Xoghol.

14. Madankollu skont I-Art. 181B tal-Kap.12, il-Gvern ghandu jkun

rapprezentat fl-azzjonijiet udizzjarji “.. mill-kap tad-dipartiment tal-gvern

li jkun inkarigat fil-materja in kwistjoni”.  Ghalhekk il-Ministru tal-

Edukazzjoni ma kellux jitharrek bhala konvenut.

15. Ghalhekk tichad I-ewwel aggraviju.

16. Permezz tat-tieni aggravju l-attur jilmenta li I-Ewwel Qorti Zbaljat

meta applikat regolamenti li ma kinux ghadhom fis-sehh. Argumenta li |-

Ewwel Qorti kkonfondiet il-pro¢edura dwar ir-revoka tal-warrant li saret fl-

2 Fol. 253
% Fol. 214

2015 mal-pro¢edura tar-revoka tal-hatra tieghu bhala ghalliem. Jinsisti
illi jekk issemma regolament li ma kienx ghadu japplika, ifisser li kull

decizjoni jew rakkomandazzjoni mehuda a bazi tieghu hi nulla.

17. L-Ewwel Qorti galet hekk:
“(4.1) li - Kummissjoni strahet fuq regolamenti inapplikabbli

[lli premessa ewlenija tal-ewwel talba tal-attur hi li r-rakkomandazzjoni
tal-Kummissjoni u d-decizjonijiet konsegwenzjali applikaw regoli li ma
kinux ghadhom fis-sehh. Din |-asserzjoni pero’ mhix fattwalment
korretta. Ir-Regolamenti |I-godda Ii ghalihom jirreferi I-attur gew fis-
sehh fl-1 ta’ Frar 2016. Permezz ta’ disposizzjoni transitorja,
proceduri li nbdew qabel u li kienu ghadhom pendenti fdik id-data
kellhom jigu rizolti skont ir-regolamenti |-antiki. Ir-rikjesta ghar-revoka
in kwistjoni saret fil-2015 u ghalhekk m’hemmx dubbju li r-regolamenti
tal-1960 baqghu applikabbli ghaliha. Dan apparti li d-di¢itura tar-
regolamenti |-godda hija sostanzjalment |I-istess. Ghalhekk il-
konvenuti ¢ertament li mxew tal-inqas skont il-ligi (rite)”

18. PBittra tas-27 ta’ Novembru 2015 id-Direttur Generali fil-Ministeru

ghall-Edukazzjoni u x-Xoghol talab lill-Kummissjoni konvenuta sabiex
tirrevoka |-hatra ta’ ghalliem tal-attur?>. Hu wkoll fatt li I-ewwel ittra i I-
Kummissjoni konvenuta baghtet lill-attur f'dan ir-rigward ghandha d-data

tas-16 ta’ Dicembru 20152,

19. Kif diga nghad fir-rassenja tal-fatti, b’dik I-ittra |-Kummissjoni
konvenuta gharrfet lill-attur illi minhabba li thassret il-warrant tieghu ta’
ghalliem, kienet Il-intenzjoni taghha li thassar il-hatra tieghu ta’ ghalliem

fid-Direttorat ghas-Servizzi Edukattivi fil-Ministeru ghall-Edukazzjoni u

%5 Fol. 253
% Fol. 114

ghall-impieg abbazi tar-regolament 23(2)(d) tar-Regolamenti tal-
Kummissjoni dwar is-Servizz Pubbliku?’ li kien japplika dak iz-zmien.
Gharrfitu wkoll li kienet I-intenzjoni taghha li tirrakkomanda |i jinhatar
bhala uffi¢jal pubbliku fi Skala 7 u jwettaq dmirijiet li jagblu mas-salarju
tieghu f'dak il-grad. Tatu wkoll I-opportunita li jaghti I-kummenti tieghu fi

zmien hamest (5) ijiem tax-xoghol.

20. M’hemmx dubiju li I-attur ir¢ieva dik I-ittra ftit granet wara billi wiegeb

ghaliha fil-21 ta’ Dicembru 201528,

21. L-awviz inghata lill-attur fi Zzmien meta kienu japplikaw ir-

Regolamenti tal-Kummissjoni dwar is-Servizz Pubbliku tal-1960.

22. Hu fatt ukoll li b’ittra datata 28 ta’ Settembru 2016 iffirmata mid-
direttur tar-Rizorsi Umani tal-Ministeru ghall-Edukazzjoni u x-Xoghol, I-
attur kien infurmat li I-Prim Ministru kien approva r-rakkomandazzjoni tal-
Kummissjoni ghas-Servizz Pubbliku sabiex “.... your appointment as

Teacher at the Ministry for Education and Employment be revoked in

accordance with regulation 23(2)(d) of the PSC Regulations, 1960”.

21 "23. (2) Minkejja kull dispozizzjoni ohra fdawn ir-regolamenti jew xi regolamenti ohra
maghmula taht l-artikolu 121 tal-Kostituzzjoni, il-Kummissjoni tista’ tirrakkomanda r-revoka ta’
hatra maghmula skont l-artikolu 110 tal-Kostituzzjoni jekk —

(d) il-persuna mahtura mhix, jew m’ghadhiex aktar, permessa bil-ligi li twettaq id-dmirijiet tal-
kariga taghha, jew m’ghadx ghandha I-kwalifiki li kienu jikkostitwixxu r-rekwiziti tal-eligibilita’
ghall-kariga ...”

28 Fol. 264

23. L-istess fittra datata 26 ta’ Settembru 2016 il-Kummissjoni dwar is-
Servizz Pubbliku infurmat lill-avukat li kien gieghed jassisti lill-attur, bi
twegiba ghall-ittra tat-23 ta’ Mejju 2016, li “... the Commission agreed to
proceed with the revocation of Mr Cini’s appointment in terms of

Regulation 23(2) of the Public Service Commission Regulations”.

24. Fl-1ta’ Frar, 2016 dahal fis-sehh |-Avviz Legali 333 tal-2015 (L.S.
Kost.05), Regolamenti tal-Kummissjoni dwar is-Servizz Pubbliku dwar
Hatriet. Regolament 37 jipprovdi li thassru r-Regolamenti tal-1960, u fiha
dispozizzjoni tranzitorja u tipprovdi:

“2) Kull process ta’ ghazla |i jkun inbeda taht u skont id-
dispozizzjonijiet tar-Regolamenti tal-1960 ghandu jitkompla u
Jintemm taht u skont |-imsemmija dispozizzjonijiet daqs i kieku
dawk id-dispozizzjonijiet ma gewx revokati, u kull petizzjoni i
tohrog mill-process ta’ ghazla ghandha tigi kunsidrata u rizolta taht I-
imsemmija regolamenti.”

25. ll-kaz in kwistjoni m’ghandux x’jagsam ma’ process ta’ ghazla.
Madankollu regolament 32(1) tar-regolamenti li dahlu fis-sehh fl-1 ta’ Frar
2016 (Awvviz Legali 333 tal-2015) jipprovdi:

“32.(1) Minkejja kull dispozizzjoni ohra fdawn ir-regolamenti jew
kull regolament iehor maghmul taht l-artikolu 121 tal-Kostituzzjoni, il-
Kummissjoni tista’ tirrakommanda r-revoka ta’ hatra maghmula taht I-
artikolu 110 tal-Kostituzzjoni jekk —

(d) il-persuna mahtura mhijiex, jew ma ghadhiex, permessa bil-ligi
li twettaq id-dmirijiet tal-post taghha jew m’ghadhiex kwalifikata skont
ir-rekwiziti ta’ eligibilita tal-post vakanti ...”?°

29

“Bl-Ingliz: (d)the appointee is not, or is no longer, permitted by law to carry out the
duties of his post, or no longer holds a qualification which constituted an eligibility

requirement for the post”.

26. Ghalhekk tista’ tghid li r-regolament il-gdid baga’ bhar-regolament
23(2)(d) tar-regolamenti tal-1960. Fir-regolamenti I-godda I-Kummissjoni
xorta ghandha l-awtorita li taghmel ir-rakkomandazzjonijiet taghha lill-
Prim Ministru ghar-revoka ta’ hatra ta’ persuna li ma baqghetx tiddetjeni

[-kwalifiki li kienu jikkostitwixxu r-rekwiziti tal-eligibilita ghall-kariga.

27. Ghalhekk meta I-Kummissjoni baghtet I-ittra tas-16 ta’ Dicembru
2015 kellha l-awtorita tibda I-process sabiex tithassar il-hatra tal-attur
bhala ghalliem taht ir-regolamenti tal-1960. L-istess awtorita li ghandha
tanht I-Avviz Legali 333 tal-2015 li dahal fis-sehh fl-1 ta’ Frar 2016. Taht
iz-zewg regolamenti [-Kummissjoni qabel taghmel ir-rakkomandazzjoni,
ghandha taghti I-jedd lill-persuna sabiex jaghmel is-sottomissjonijiet
tieghu (ara regolament 23(2) tal-1960 u regolament 32(2) tal-L.S. Kost.

05).

28. Ghaldagstant, tichad it-tieni aggravju.

29. It-tielet aggravju jitratta dwar il-meritu. L-attur jilmenta mill-fatt li I-

Ewwel Qorti:

“3... ghazlet li ma tindagax jekk effettivament setghetx tigi tterminata
I-hatra tal-appellant bhala ghalliem, u jekk [-appellant setax
effettivament jigi mkecc¢i minn xoghlu meta huwa seta’ bil-ligi jkompli
jghallem fi skola post-sekondarja anke minghajr warrant, u dan billi
qieset illi b’dak I-ezercizzju hija tkun qed tmur lil hinn mill-poteri taghha
fkawza li I-Qorti qieset bhala wahda ta’ stharrig gudizzjarju dwar
ghemil amministrattiv”.

30. ll-konsiderazzjonijiet tal-Ewwel Qorti fdan ir-rigward kienu s-
segwenti:

“(4.2) it-tkeccija hi bbazata fuq it-tnehhija tal-warrant; dan izda
mhux mehtieg ghal min jghallem fi skola post-sekondarja bhall-
attur

lli 1-attur isostni li huwa ghalliem fi skola post-sekondarja li ma
tirrikjedix li jippossjedi |-warrant ta’ ghalliem. Dan il-fatt mhux
ikkontestat mill-konvenuti. L-attur isostni li galadarba ghandu I-
kwalifici akkademici mehtiega, meta I-Kummissjoni strahet fuq il-fatt
tat-tnehhija  tal-warrant, hija kienet qieghdha tibbaza r-
rakkomandazzjoni taghha fuq kunsiderazzjoni ghal kollox irrelevanti.

llli b’danakollu, kif sewwa jissottomettu [-konvenuti, il-warrant kien
rekwizit essenzjali tas-sejha ghall-applikazzjonijiet tad-29 ta’ Marzu
1994. Kull min kien hekk ingaggat, ghamel dan soggett ghall-
kundizzjoni li “jista’ jigi trasferit skond |-esigenzi tas-servizz pubbliku’.
[l-konvenuti jkomplu jargumentaw li I-fatt li I-attur intbaghat jghallem fi
skola post-sekondarja huwa irrilevanti ghaliex ma jbiddel xejn mill-
obbligu tal-attur li jkun fil-pussess ta’ warrant permanenti ta’ ghalliem.
Wiehed jista’ jagbel jew ma jaqbilx ma’ dan is-sillogizmu. [zda dan
mhux bizzejjed biex din il-Qorti, fdin it-tip ta’ procedura u c¢joe’ dik ta’
stharrig gudizzjarju ta’ eghmil amministrattiv u b’mod partikolari ta’
tribunal imwaqggaf mill-Kostituzzjoni nnifisha, tissostitwixxi |-fehma
taghha ghal dik milhuqa, tajjeb jew hazin, mit-tribunal ikkoncernat. Fi
kliem Lord Hailsam LC, “two reasonable persons can perfectly
reasonably come to opposite conclusions on the same set of facts
without forfeiting their title to be regarded as reasonable”. U fi kliem
H.W.R. Wade & C.F. Forsyth, “The Court must therefore resist the
temptation to draw the bounds too tightly, merely according to its own
opinion”. Din il-Qorti ghalhekk ma tistax tindahal fid-diskrezzjoni tal-
Kummissjoni dwar isServizz Pubbliku, b’mod li tinterpreta hi I-klawzoli
rilevanti tal-kuntratt talingagg tal-attur — bhalma tkun intitolata, anzi,
obbligata, taghmel fil-kaz ta’ nterpretazzjoni ta’ kuntratt bejn zewg
partijiet privati, jew sahansitra anke bejn parti privata u I-Gvern jew
awtorita’ pubblika ohra, kemm-il darba |-kawza tkun wahda “ordinarja”
u mhux wahda “straordinarja” taht I-Artiklu 469A tal-Kap 12. L-
interpretazzjoni tal-kuntratt u I-konsegwenzi tieghu jaqghu fid-dominju
tal-Kummissjoni.  Li trid tara [-Qorti hu jekk il-Kummissjoni, fl-
ezercizzju tad-diskrezzjoni taghha — podesta’ moghtija lilha mill-
Kostituzzjoni, marritx ultra vires fis-sens wiesa tal-kelma ghaliex
xoghol din il-Qorti fkazijiet bhal dawn mhux li timmiskja ruhha fil-mertu
tad-decizjoni “amministrattiva” imma li tacCerta ruhha li -awtoritajiet
pubbli¢i ma jiskonfinawx mill-parametri tas-setghat moghtija lilhom
mil-legislatur. Jinghad li I-Qorti trid tara jekk ikunux agixxew mhux

”

biss ‘rite” (skont I-ittra tal-ligi) imma wkoll “recte”, li jfisser li fid-

decizjonijiet taghhom dawn iridu jimxu skont I-intenzjoni tal-legislatur
li ma jista’ ikun qatt prezunt li ried li dawn is-setghat jigu ezercitati ghal
kunsiderazzjonijiet mhux rilevanti ghall-iskop tal-ligi inkella li ma
Jjkunux ragonevoli. Imma fdan il-kuntest, sabiex decizjoni tista’ titqies
“irragonevoli” trid tkun “so absurd that no sensible person could ever
dream that it lay within the powers of the authority”. Qaghda Ili ma
tistax tigi attribwita lill-Kummissjoni fil-decizjoni Ii hadet fdan il-kaz.”

31. L-attur jilmenta li r-rakkomandazzjoni tal-Kummissjoni ghas-
Servizz Pubbliku ghar-revoka tal-hatra tieghu bhala ghalliem fil-Ministeru
ghall-Edukazzjoni u x-Xoghol, u d-decizjoni tal-Prim Ministru tal-31 ta’

Awwissu 2016 kienu rragonevoli, ultra vires, abbuzivi, illegali, bazati fuq

konsiderazzjonijiet irrilevanti u mehuda bi ksur u vjolazzjoni tal-ligi.

32. L-attur kien ingaggat fis-servizz pubbliku wara li applika ghal sejha
specifika®® fejn fl-applikazzjoni ta |-preferenza tieghu sabiex jghallem
‘primary education’. Wahda mill-kundizzjonijiet kienet (skont is-sejha
pubblikata fil-gazzetta tal-gvern tad-29 ta’ Marzu 1994) li I-applikant:
“(d) Jew
()  lkollhom Teacher’s Warrant permanenti jew jikkwalifika ghalih
skont I-artikolu 9(2) tal-Att XXIV tal-71988 (Min japplika taht it-tieni
kondizzjoni ghandu jipprezenta dikjarazzjoni mir-Records Section
tad-Dipartiment tal-Edukazzjoni li turi li I-applikant jikkwalifika ghal
Teacher’s Warrant permanenti).
JEW
(i)  Ikunu studenti li f-1993/94 qeghdin jattendu I-Universita’ ta’
Malta u waslu fl-ahhar sena tal-kors B.Ed. (Hons) jew qeghdin

jattendu |-kors li jwassal ghaé-Certifikat Postgraduate fi-
Edukazzjoni”.

30 Fol. 230, 259

33. Fl-applikazzjoni datata 20 ta’ April, 1994 I-attur iddikjara li kien
iggradwa Bachelor of Commerce fid-9 ta’ Novembru 1993 u fOttubru
1993 kien beda I-kors gha¢-Certifikat Postgraduate fl-Edukazzjoni. Skont
il-kundizzjonijiet dawk li jinhatru minghajr warrant permanenti, ikunu
intitolati ghall-warrant temporanja malli jaccettaw il-hatra. B’dan i,
“6.1.1..... ll-konferma tal-hatra fit-tmiem tal-perjodu ta’ prova ta’ sena ma
tinghatax jekk il-mahtur/a ma jkunx gab permanent warrant”. Evidenti
ghalhekk li I-ingagg bhala ghalliem kienet tehtieg li I-applikant ikollu
warrant permanenti ta’ ghalliem jew jikkwalifika ghaliha, jew ghall-
applikant li ghadu jistudja jgib permanent warrant sat-tmiem tal-perjodu

ta’ prova ta’ sena. Ghalhekk il-warrant kienet kondizzjoni essenzjali.

34. 1I-Qorti tistqarr li hi perplessa kif fApril 1994 I|-attur applika biex
jghallem fil-primarja u b’effett mid-9 ta’ Jannar 1995 sab ruhu trasferit mill-
iskola tal-primarja fix-Xewkija ghall-iskola post sekondarja Sir Mikielang
Refalo jghallem I-Accounts lill-istudenti li jkunu ser jaghmlu I[-A Level.
Dan iktar u iktar meta fil-25 ta’ Mejju 1995 il-Prim Ministru kien approva r-
rakkomandazzjoni tal-Kummissjoni sabiex l|-attur jinhatar bhala ghalliem
fil-primarja. Dan apparti I-fatt li I-vaganzi ghal ghalliema kienu biss fi
skejjel tal-primarja u f'suggetti f'setturi ta’ skejjel sekondarji/teknici (ara I-
avviz tal-gazzetta tal-gvern pubblikat fid-29 ta’ Marzu 1994, b'referenza

ghal liema l-attur applika ghall-post ta’ ghalliem fl-iskola primarja).

35. lI-fatt li ntgal li I-warrant ta’ ghalliem ma kinitx mehtiega fl-iskola Sir
Mikielang Refalo, ma jnaqqgas xejn mill-fatt li I-ingagg tieghu mas-servizz
pubbliku bhala ghalliem kien marbut mal-kundizzjoni ta’ warrant

permanenti ta’ ghalliem.

36. Huveru litressqu provi li fi skola post-sekondarja ma kienx mehtieg
warrant ta’ ghalliem, u ma jidhirx li I-konvenuti kkonstestaw dak il-fatt.
F'dan ir-rigward issir referenza ghal dak li xehdu Marco Bonnici
(President tal-Malta Union of Teachers); Franklin Barbara (ghamel zmien
segretarju generali tal-MUT u kien gieghed jassisti lill-attur fl-inkjesta li
saret mill-Kunsill u wkoll fil-process quddiem il-Kkummissjoni); u Mary
Scicluna (Direttur tar-Rizorsi Umani fil-Ministeru tal-Edukazzjoni). L-attur
ipprezenta wkoll twegiba ghall-mistqosija parlamentari li nghatat fis-6 ta’
Marzu 2018 fejn il-Ministru tal-Edukazzjoni gal li skont |-Att dwar |-
Edukazzjoni:
“il-htiega ta’ warrant tapplika biss ghal min gieghed jghallem lill-
istudenti fl-eta’ tal-edukazzjoni obbligatorja. Ghaldaqstant, il-ligi ma
tobbligax li ghaliex fi skejjel post-sekondarji bhal Junior College u
lecturing staff fistituzzjonijiet edukattivi oghla bhal I-Universita’ u I-
MCAST, ghandhom ikunu fil-pussess ta’ warrant ta’ Ghalliem”.
Hadd mix-xhieda m’ghamel referenza ghal xi dispozizzjoni fdan is-sens
fl-Att dwar I-Edukazzjoni (Kap. 327). Dik il-ligi tistipula f' Art. 24(1):

“Bla hsara ghad-disposizzjonijiet ta’ din it-Tagsima, ebda persuna ma
ghandha tipprattika I-professjoni ta’ ghalliem ghal rimunerazzjon jew
turi ruhha Ii tkun professjonalment kwalifikata biex hekk taghmel
kemme-il darba ma tkunx id-detentur ta’ warrant mahrug taht dan I-Att”.

37. Imbaghad f'Art. 23 hemm definizzjoni ta’ ghalliem u li d-definizzjoni
ma tinkludix:

‘Izda, ghall-finijiet ta’ din it-Taqsima, u sakemm mhux provdut xort’'ohra fxi
ligi ohra, "ghalliem" ma tinkludix Kindergarten jew Learning Support Assistant,
ghalliem fi skola ghat-taghlim ta’ lingwa bhala lingwa barranijia, jew persuna li

taghlim ma jkunx qged jinghata bhala parti integrali mill-edukazzjoni obbligatorja
skont il-kurrikulu fi skola licenzjata”.
38. Lill-Qorti ma jirrizultalhiex li d-definizzjoni ta’ ghalliem taghmel xi

distinzjoni bejn ghalliem fil-primarja, sekondarja u post-sekondarja.

39. Madankollu ladarba I-warrant tal-attur thassret mill-Ministru tal-
Edukazzjoni u I-warrant kienet wahda mill-kundizzjonijiet ghall-ingagg
bhala ghalliem, il-Kummissjoni setghet taghmel rakkomandazzjoni lill-

Prim Ministru biex thassar I-hatra tieghu bhala ghalliem.

40. Ghalhekk ma jistax jinghad li t-terminazzjoni ta’ hatra tal-attur bhala
ghalliem kienet irragonevoli jew intiza sabiex taghmillu hsara,
irrispettivament mill-fatt li kien hemm pendenti I-kawza numru 348/2016
deciza wkoll illum. Sahansitra, il-Kummissjoni originarjament
irrakkomandat li I-attur jinzamm fis-Servizz Pubbliku bhala officer in scale
7, izda dan ma kienx possibbli ghaliex il-PAHRO wiegbet li ma kienx

hemm vacancy f'dik I-iskala.

41. L-attur langas ma ghandu ragun jallega nuqqgas ta’ proporzjonalita

fl-uzu tad-diskrezzjoni tal-Kummissjoni abbazi tal-fatt li huwa ghamel ftit

iktar minn 20 sena jahdem bhala ghalliem fi skola post sekondarja fejn
intgal li warrant ma kienx mehtieg. Is-snin |li huwa ghallem fdik |-
istituzzjoni ma jtuhx xi dritt li jkompli jghallem f'dik I-iskola iktar u iktar meta
tikkunsidra li I-warrant ta’ ghalliem thassret minhabba dak li rrizulta fl-
inkjesta, ¢joé nuqqas ta’ hila fl-ezerc¢izzju tal-professjoni ta’ ghalliem tal-

accounts.

42. Ghalhekk tichad it-tielet aggravju.

43. Permezz tar-raba’ aggravju tieghu Il-appellant jikkontendi ukoll li I-

Ewwel Qorti applikat b’mod zbaljat I-Artikolu 32(2) tal-Kap. 327.

44. ll-kunsiderazzjonijiet tal-Ewwel Qorti fdan ir-rigward kienu s-
segwenti:
“(4.3) ll-kawza dwar it-tnehhija tal-warrant ghadha sub judice

L-attur jipremetti li I-kawza dwar il-warrant ghadha m’ghaddietx in
gudikat u allura l-azzjoni tal-konvenuti kienet intempestiva. Din il-
premessa hija legalment infondata. Artiklu 32(2) tal-Kap 327 jistipula
li minkejja li jigi pprezentat appell minn decizjoni fuq tehid ta’ warrant,
il-warrant jibqa’ sospiz jew ikkancellat anke fil-pendenza tal-appell.

i kif sewwa jirrilevaw il-konvenuti fin-nota ta’ sottomissjonijiet
taghhom, I-attur ghazel minn jeddu li ma jappellax quddiem it-Tribunal
ta’ Revizjoni Amministrattiva sabiex jattakka t-tehid tal-warrant.
Ghalkemm fl-avvidavit tieghu jallega i ma setax jappella billi kien
ghadda t-terminu meta gie mgharraf bid-decizjoni, dan mhux minnu
ghax it-terminu jibda jghaddi biss minn meta gie notifikat I-attur.
Ghalhekk I-attur intavola kawza “ad hoc” quddiem din il-Qorti minflok
ai termini tal-Art. 32(2) tal-Kap 327 kapric¢ tieghu u mhux ghaliex
m’hemmyx is-salvagwardi mehtiega quddiem tali Tribunal biex jinghata
rimedju. Kjarament l-aftur qieghed jabbuza mill-pro¢eduri gudizzjarji”

45.  L-artikolu in kwistjoni jipprovdi hekk:

“(2) Ghalkemm ikun sar appell skont id-disposizzjonijiet ta’ dan I-artikolu, il-
warrant jitgies sospiz jew imhassar, skont il-kaz, pendenti d-decizjoni finali dwar
kull appell Ii jista’ jsir mid-decizjoni tat-Tribunal ta’ Revizjoni Amministrattiva
skont id-dispozizzjonijiet tal-Att dwar il-Gustizzja Amministrattiva u xi
regolamenti applikabbli maghmula tahtu.”

46. L-attur argumenta li dik id-dispozizzjoni tirreferi biss ghall-appell
quddiem it-Tribunal ta’ Revizjoni Amministrattiva. Jghid izda li I-kawza
348/2016 hi kawza ad hoc. Ghalhekk kellha tqis dak I-artikolu
inapplikabbli u li b’dik il-kawza it-tnehhija tal-warrant mhux effettiva.

Jilmenta li I-Qorti tal-ewwel grad addirittura ppronunzjat ruhha fuq il-mertu

tal-kawza 348/2016 li hija pendenti fl-appell.

47. ll-warrant tal-attur thassret u m’appellax skont il-pro¢edura li hemm
fl-Att dwar |-Edukazzjoni (Kap. 327). Minflok ipprezenta |-kawza

348/2016 deciza llum ukoll.

48. Mid-decizjoni li biha thassret il-warrant tal-attur ma sarx appell
skont il-ligi, u ghalhekk il-Kummissjoni kellha jedd tipprocedi bir-
rakkomandazzjoni. Il-kawza li I-attur fetah (348/2016) ma wasslitx ghas-
sospensjoni tad-decizjoni li ha I[-Ministru tal-Edukazzjoni. Effettivament
ukoll kieku sar appell quddiem it-Tribunal ta’ Revizjoni Amministrattiva,

skont Art. 32(2) il-warrant xorta titgies li thassret.

49. F’kull kaz, I-appell fil-kawza 348/2016 gie deciz illum u mi¢chud u s-
sentenza tal-Ewwel Qorti giet konfermata. Ghalhekk |-argument tal-attur
li kien hemm il-kawza 348/2016 pendenti meta I-Kummissjoni ghamlet ir-
rakkomandazzjoni lill-Prim Ministru, ma tista’ sservi ta’ ebda vantagg

ghalih.

50. Ghaldagstant, tichad ir-raba’ aggravju.

51. Permezz tal-hames aggraviju l-attur isostni illi s-sentenza appellata

nagset li tqis il-fatturi rilevanti ghall-iiment tieghu, ossija jekk ir-
rakkomandazzjoni u d-decizjoni attakkata effettivament ittehdux bi ksur
tal-principji ta’ gustizzja naturali. Jinsisti li mhux bizzejjed li persuna
tinghata ¢ans taghmel sottomissjonijiet bil-miktub quddiem il-
Kummissjoni. Jilmenta li huwa gatt ma gie notifikat bir-rakkomandazzjoni
tal-Kummissjoni gabel il-Prim Ministru ghadda ghad-decizjoni tieghu u
ghalhekk ma setax jaghmel is-sottomissjonijiet tieghu lill-Prim Ministru.
Jghid li lanqas id-decizjoni tal-Prim Minsitru ma giet notifikata lilu. Dan
apparti |-fatt li huwa gatt ma nghata l-opportunita jkun prezenti u jaghti x-

xhieda tieghu fl-ebda stadju.

52. 1I-Qorti tal-ewwel grad iddecidiet hekk:

“(4.4) Il-attur ma nghatax Il-opportunita’ li jiddefendi ruhu u
ghalhekk hemm ksur tal-principji tal-gustizzja naturali

llli din il-premessa hi manifestament zbaljata jekk mhux ukoll frivola.
Kif jidher mill-espozizzjoni tal-fatti iktar il fuq fdin is-sentenza, fkull

stadju l-attur inghata I-opportunita’ li jiddefendi ruhu, u fil-fatt hekk
ghamel tramite l-avukati tieghu. F’okkazjoni minnhom sahansitra
nghata terminu iehor flimkien ma’ dak moghti mil-ligi biex jaghmel ir-
rapprezentazzjonijiet tieghu”
53. Hu fatt li -KKummissjoni nfurmat lill-attur li, in vista tar-revoka tal-
warrant tieghu, hija kienet bi hsiebha tirrakkomanda r-revoka tal-hatra
tieghu bhala ghalliem fi hdan il-Ministeru ghall-Edukazzjoni u x-Xoghol3*.
Fatt ukoll ili huwa nghata hamest ijiem biex iressaq ir-
rapprezentazzjonijiet tieghu. 1zda b'ittra tal-21 ta’ Dicembru 2015%2 huwa
rrifjuta li jaghmel dan ghaliex insista li kien ghadu ma rceviex id-decizjoni
tal-Ministru tal-Edukazzjoni u x-Xoghol dwar ir-revoka tal-warrant tieghu,
u kien ghadu ma ezawriex ir-rimedji li taghtih il-ligi biex jikkontesta d-
decizjoni tal-Ministru. Ghalhekk talab li fdak I-istadju [-Kummissjoni

twaqgaf il-pro¢ess sakemm ikun ezawrixxa r-rimedji skont il-ligi.

54. Dan minkejja li tali decizjoni, mhux talli kienet giet komunikata lilu
mill-Ministeru kkon¢ernat u mill-Kunsill dwar il-Professjoni tal-Ghalliema
fMalta, talli kienet ukoll giet pubblikata fil-Gazzetta tal-Gvern tal-4 ta’
Dicembru 201523, Decizjoni li addottat ir-rakkomandazzjoni li saret fir-
rapport li ghamel il-Kunsill (22 ta’ Ottubru 2015) notifikat lill-attur. Rapport
li sar wara inkjesta li fiha ppartec¢ipa u kien ukoll assistit. Cirkostanzi

differenti minn dawk tal-kaz Grace Sacco v. Onorevoli Prim Ministru et

31 Fol. 114
32 Fol. 264
33 Fol. 95

(sentenza tal-Qorti Kostituzzjonali tas-17 ta’ Settembru 2013) |i ghalih

irrefera Il-attur.

55. ll-Kummissjoni appellata baghtet ittra ohra lill-attur®* bid-data tas-
17 ta’ Mejju 2016, u regghet qaltlu sabiex fi zmien hamest ijiem jibghat is-
sottomissjonijiet tieghu dwar Il-intenzjoni taghha li tirrakkomanda r-revoka
tal-hatra tieghu bhala ghalliem fis-servizz pubbliku. Fit-twegiba tieghu tat-
23 ta’ Mejju 2016°° I-attur baqga’ jinsisti fuq il-pozizzjoni tieghu u ppretenda
li I-Kummissjoni ma tmexxix sakemm tigi deciza |-kawza 348/2016 MCH.
ll-pozizzjoni li ha I-attur kienet li peress li I-validita tad-decizjoni tal-
Ministru kienet gieghda tigi kkontestata, ma setax jinghad li fdak I-istadju

skont il-ligi I-attur ma setax ikompli jahdem bhala ghalliem.

56. ll-pozizzjoni li ha l-attur kienet ¢ara. Evidenti li ma riedx li I-process
quddiem il-Kummissjoni jkompli minhabba |-kawza li fil-frattemp kien
fetah. Pero f'dak I-istadju ma kien hemm xejn li legalment kien izomm lill-
Kummissjoni milli tipprocedi bir-rakkomandazzjoni gialadarba ma kinitx

marbuta li tistenna |-ezitu tal-kawza li fetah I-attur (rikors 348/2016).

57. Li l-attur jghid li ma kienx jaf li ser jitke¢¢a mix-xoghol m’ghandux
mis-sewwa. |lI-Kummissjoni ghamlet il-pozizzjoni taghha c¢ara fl-ittri li

baghtet lill-attur. Madankollu, hu baqa’ jinsisti li I-process kellu jiegaf. L-

%4 Fol. 115
3 Fol. 265

istess fejn l-esponent qal li d-decizjoni giet bhal sajjetta fil-bnazzi.
Certament li maltemp kien hemm ghaliex id-decizjoni li tithassar il-warrant
ittiehdet mill-Ministru fis-sena 2015, u l-attur kien jaf li m’appellax minn

dik id-decizjoni u x’kienet I-intenzjoni tal-Kummissjoni.

58. Hu minnu li l-attur ma giex imsejjan biex jidher quddiem il-
Kummissjoni. Madankollu, kien [-attur li ghazel li ma jaghmilx
sottomissjonijet fil-meritu ghaliex ippretenda Ili I-Kummissjoni twaqqaf il-
process. Ma jirrizultax li I-attur kien qatt dispost li jaghmel I-argumenti fil-
meritu gialadarba kien fetah il-kawza 348/2016. Li mbaghad jghid li ma
jafx x'wassal lill-Prim Ministru biex jiddeciedi li jitterminalu I|-hatra ta’
ghalliem, hu ‘I boghod mill-verita. L-ittra tat-28 ta’ Settembru 2016
iffirmata mid-Direttur tar-Rizorsi Umani fil-Ministeru tal-Edukazzjoni u
Xoghol hi ¢ara, fis-sens li I-Prim Ministru kien laga’ r-rakkomandazzjoni
tal-Kummissjoni u fil-31 ta’ Awwissu 2016 approva li I-hatra tal-attur bhala
ghalliem fil-Ministeru tal-Edukazzjoni u Xoghol tkun revokata. Kif jirrizulta
mill-korrispendenza stess tal-Kummissjoni dan kien minhabba li thassret

il-warrant ta’ ghalliem li kellu |-attur.

59. Ghaldagstant, tichad ukoll il-hames aggravju.

60. Fis-sitt aggravju I-attur argumenta illi f'kaz li jinghata ragun, intitolat
ghad-danni kif spjegat fin-nota ta’ sottomissjonijiet. =~ Madankollu I-

aggraviju fil-meritu gie michud.

61. Ghaldagstant, tichad is-sitt aggravju.

62. Is-seba’ u l-ahhar aggravju tal-attur huwa dwar il-fatt li fil-parti
dispozittiva tas-sentenza, il-Qorti tal-ewwel grad ¢ahdet it-talbiet kollha
tieghu, inkluz is-seba’ u tmien talbiet. Dawk jirreferu ghall-ilment tal-attur
li bir-rakkomandazzjoni tal-Kummissjoni u decizjoni tal-Prim Ministru
inkisru |-jedd fundamentali tal-attur protetti taht |-Artikoli 37 u 46 tal-
Kostituzzjoni u, Artikoli 1 tal-Ewwel Protokoll tal-Konvenzjoni u Artikoli 6,
13 u 14 tal-Konvenzjoni. L-attur isostni li jekk il-Qorti ma riditx tistharreg
dawk it-talbiet minhabba s-sentenza tas-16 ta’ Jannar 2018, kellha ma

tgishomx u mhux tichad is-seba’ u tmien talbiet.

63. B’sentenza li nghatat fis-16 ta’ Jannar 2018 I-Ewwel Qorti ddecidiet
li, “... din il-Qorti m’ghandhiex tigi mwaqfa milli tkompli bis-smigh tal-
kawza sa fejn din hija strettament wahda ta’ stharrig gudizzjarju” u cahdet
it-tieni u tielet ec¢ezzjoni tal-konvenuti u ordnat li jitkompla s-smigh tal-

kawza.

64. ll-konvenuti jargumentaw li peress illi bis-sentenza tas-16 ta’
Jannar 2018 I-Ewwel Qorti ddecidiet li I-kawza ghandha titkompla ‘safejn
din hija strettament wahda ta’ stharrig qudizzjarju’, fis-sentenza appellata

[-Ewwel Qorti ma kellhiex ghazla hlief li tichad it-talbiet tal-attur in toto.

65. Fis-sentenza appellata |-Ewwel Qorti ¢ahdet it-talbiet kollha tal-
attur. Ghal dak li jirrigwarda I-motivazzjoni, mis-sentenza ma jirrizultax li
[-Ewwel Qorti ghamlet kunsiderazzjonijiet b’referenza ghas-seba’ u tmien
talbiet, li jikkoncerna allegat ksur ta’ jeddijiet fundamentali. Sahansitra fl-
ahhar parti tas-sentenza appellata jinghad hekk:

“(4.5) L-attur gie ddiskriminat

L-attur isostni li gie trattat differenti minn ghalliema ohra li jokkupaw
kariga minghajr ma ghandhom warrant. Dan jaghmlu a tenur tal-Art.
14 tal-Konvenzjoni Ewropea. II-Qorti mhix sejra tiehu konjizzjoni ta’
din il-premessa in kwantu skont is-sentenza preliminari li tat din il-Qorti
diversament ippreseduta |-azzjoni hija limitata ghal wahda ta’ stharrig
gudizzjarju”.

66. Ghalhekk I-attur ghandu ragun jilmenta.

Decizjoni.

Ghal dawn il-motivi tilga’ I-appell tal-attur biss sa fejn kompatibbli ma’ dak
li nghad hawn fuqg u tvarja s-sentenza appellata fis-sens li thassar dik il-
parti li cahdet is-seba’ u tmien talbiet u minflok tiddikjara li minhabba s-
sentenza moghtija fis-16 ta’ Jannar 2018 mhux ser tgishom. Ghall-
kumplament tichad I-appell tal-attur u tikkonferma s-sentenza appellata.

Spejjez tal-appell jingasmu in kwantu ghal 15% a karigu tal-konvenuti u

85% a karigu tal-attur.

Giannino Caruana Demajo Tonio Mallia Anthony Ellul
President Imhallef Imhallef

Deputat Registratur
da

